
Raeuz lix ndaej okbae cijndaej bw. Gvanghhoj
daxau gyangz gaemz heiq ndeu le naeuz, mbouj rox
raeuz naengz lix ndaej okbaej lwi?

Gingjcaz haengjdingh rox daeuj gouq raeuz.
Veiz  Vujgvanh naeuz, gingjcaz itdingh mbouj
cuengqce mwngz mbou] guenj, aenvih mwngz hix
dwg gingjcaz.

Gvanghhoj daxau lumhlumh aen’ gyaeuj Veiz
Vujgvanh naeuz, Vujgvanh, raeuz seizneix aeu gag
siengj banhfap okbae cijndaej. Gij vunzrwix neix
itdingh bikcam mwngz, moeb mwngz, mwngz
ciengeiz gaej lwnh gij cienz haenx cuengq youq
gizlawz, hix gaej laeuhdaej aen gingjcaz sinhfwn gou
okbae. Baenzneix, raeuz lauheiq lij mizmuengh deuz
ndaej okbae bw.

Veiz Vujgvanh naeuz, Gvanghhoj daxau, cingj
mwngz cuenggsim. Gou bau]cwng lumj Liuz Huzlanz
nei, lumj Lij Gyaz ndaw {Gij Denboh Ciengxlwenx
MbOUJ Siu Bae) .lumj Gyanghcej, lumj--+---

Ndaej lo ndaej lo, Gvanghhoj daxau cap vah
naeuz, gou doiq mwngz gig cuengqgsim. Youq
ld]blengz, seizneix gou cijdan saenq mwngz boux
vunz dog, Vujgvanh.

Veiz Vujgvanh rimhoz lo, de sim gig angq,
gamjdaengz swhgeij lumj ndaej gwn imq nei, daengx
ndang rengzrwdrwd.

Caen dahraix, mwh Veiz Vujgvanh deng
bikcam roxnaeuz moeb dik seiz, cungj mbouj dwen
daengz ngaenz caeuq gij sinhfwn Gvanghhoj daxau
saek coenz.

Vunzrwix itmienh bien fad itmienh cam cienz
cuengq youq gizlawz.

Veiz Vujgvanh mbouj dap vah.

Vunzrwix itmienh yungh faz ndat log naj de
itmienh cam, mwngz caeuq goeng geq haenx dwg
mbouj dwg gawjbauq laujbanj dou?

Veiz Vujgvanh cij dwg hemgswenj.

Gyoengq vunzrwix raen Veiz Vujgvanh deng
moeb dwk yaek dai hix mbouj haengj gangjvah, youh
ndaenq youh haemz. Ndaek gyaeujndoq naeuz, ced
meh mwngz, nanzdauh caj gou ra saulengj daeu]
hawj mwngz cij gangj? Youq ndaw rogndoi diegfwz
neix, bae lawz ra lwgsau?

Ndaek vunz ndang maengh bizbwd haenx cix
naeuz, gou yawj haemndip de suenq lo, fanjcingq hix
cam mbouj ok gijmaz mingzdangz daeuj. Goeng geq
haenx hix itheij haemndip bae!

Ndaek gyaeujndoq ngeix yaep ndeu naeuz, sien
louz goeng geq haenx. Laeq lwg iq neix gou faensik
de gijmaz cungj mbouj rox, couh dwg vunz moegloet,
louz hix mbouj miz yungh, haem couh haem lo.

Ndaek vunz ndang maengh bizbwd naeuz, gou
bae haem de!

Veiz Vujgvanh daj ndaw ndoengfaex ruenz ok
rog daeuj. Baez ruenz ok ndoengfaex couh coh giz
miz daeng rongh yubyab haenx ruenz bae, de ruenz
ha ruenz, mwh ranzrongh, de ruenz daengz henz
goengloh lo.

Gyaq ciiq lumj mbin nei bongh gvaq henz
ndang Veiz Vujgvanh bae bak lai mij le doqg
gaenjgip dingz roengzdaeuj, bouxsai vunz guekrog
ndeu daj ndaw ci byaij okdaeuj, de byaij dauq laeng
daengz dangnaj Veiz Vujgvanh, saenzdedded dwk
yungh Vah Cungguek naeuz, doiq mbouj hwnj, dwg
gou daemj deng mwngz lo gou sikhaek soengq
mwngz bae yihyen yw.

Veiz Vujgvanh vadfwngz naeuz, HlbOl,lJ yungh
lo, cingj mwngz soengq gou bae gungh anhgiz, gou
aeurs* bauqgingj.

Bouxsai guekrog soengq de bae daengz Damaj
Yen Gungh anhgiz, aenvih gizde liz giz oksaeh ceiq
gyawj. Veiz Vujgvanh bauqanq coenz daih’ it couh

naeuz, vaiq bae gouq Gvanghhoj daxau gou, de deng
vunz laiqecaemq lo. Gou rox de gyaeng youq gizlawz,
gou daiq sou bae! Boux gingjcaz ciepdaih baez dingq
dwg laiqcaemq, mbouj gamj dakdaih mbouj ndei,
doq sikhaek baugau bouxdaeuz. Bouxdaeuz hix gip
lumj dinz haeuj dangzvaq nei, doq sikhaek cujciz
gingjcaz buet bae coh giz Veiz VUnganh vix haenx.

Gwnz ndoi cingqcaen miz aen ranz ndeu.
Danhseih gingjcaz daeuj daengz seiz, ndaw ranz
mbouj raen miz saek boux vunz, lienz diuzriz
laigcaemq hix ra mbouj raen. Veiz Vujgvanh naeuz,
gou daiq sou bae ra giz haem gou haenx suenq lo.

Veiz Vujgvanh daiq gyoengq gingjcaz haeuj
ndaw ndoeng bae, hoeng baenzlawz ra hix ra mbouj
raen giz haemndip de.

Danhseih mwh haemndip ginggvaq,
Vujgvanh gangj ndaej gig lumj.

Veiz Vujgvanh naeuz, laiqcaemq gou caeuq
Gvanghhoj daxau ndawde boux sai ndeu, at gou
daeuj daengz ndaw ndoeng le gyau hawj gou fag canj
he, heuh gou gag vat gumz haem swhgeij. Gou mienh
vat mienh naemjngeix yaek baenzlawz deuzdai. Mwh
vat gumz bungqdeng haujlai ragfaex, gou mbouj canj
ragfaex goenq, cijdan vat namh okdaeuj. Vat daengz
boux vunz gou sang seiz, gou gveng fagcanj hwnj
gumz bae heuh de haem gou, mwh de canj namh
yaek haem gou, gou gouz de naengz mbouj naengz
aeu di ngefaex hawj gou demh laeng goemq ndang,
hawj gou dai cwxcaih di. De dapwngq lo. Ndaek
vunz haenx canj namh moek gou, gou couh yungh
ngefaex gang youq gwnz ragfaex dangj namh. Gou
ndoj youq ndaw congh laj goekfaex. Ndaek vunz

aenx canj namh moek rim lo. Gou gujsuenq de
gaenq bae gyae lo, couh yungh ngefaex ndeu yoek
guh aen congh he, namh couh daj aen congh roh
roengzdaeuj, gig vaiq, aen’ gyaeuj gou couh loh
okdaeuj ndaej diemheiq lo. Gou cukcak geij mbat,
caij hwnj gwnz ragfaex bae doq bin hwnj gumz daeu;j.

Aen’ gumz youq gizlawz? Gingjcaz cam naeuz.

Dwg ha, aen” gumz yawz mbouj raen lone? Veiz
Vujgvanh gamjdaengz gig geizgvaiq, mingzmingz
aen gumz couh youq gizneix bw.

Yawj daeuj mwngz mbouj dwg deng laiqcaemg,
cix caen dwg deng ci daemj lo. Gingjcaz naeuz.

Gou caen deng laiqcaemq ha! Veiz Vujgvanh
hemq ienuengj, caemhcaiq boux laigcaemq gou
caeuq Gvanghhoj daxau gou cungj roxnaj de, de
couh dwg Ginhgangj Si sicangj Vangz Dadungh.
Daxau gou hix dwg boux gingjcaz ndeu, dwg
bouxdiemjyaet he.

Gyoengq gingjcaz riu lo. Boux gingjcaz ndeu
naeuz, mwngz mboujdanh deng c¢i daemj lo,
caemhcaiq daemj dwk sieng haemq naek bw, uk
luenh lo.

Boux gingjcaz daiqdoih sikhaek heuh gyoengq
gingjcaz soengq Veiz Vujgvanh bae yihyen,
caemhcaiq heuh boux vunz guekrog nyexsaeh haenx
daugma rap aen cwzyin neix.

Veiz Vujgvanh deng apbik soengq bae Damaj
Yen Yihyen.

Gingjcaz dawz Veiz Vujgvanh gyau hawj
bouxvunz guekrog heuh Gezgwz haenx.

Gingjcaz baez byaij, Veiz Vujgvanh couh doiq
Gezgwz naeuz, Gezgwz sienseng, danghnaeuz mwngz
doiq gou fucwz, couh cingj mwngz soengq gou bae
Namzningz, gou aeu cienj bae lingh aen yihyen.

Gezgwz mbouj ndaej soengq Veiz Vujgvanh bae
yihyen Namzningz, aenvih aen ci baez haeuj daengz
ndawsingz Namzningz, Veiz Vujgvanh couh gyaij
ndot deuz lo.

Veiz Vujgvanh daeuj daengz Namzningz Si
Gungh’ anhgiz dauqcungz baugang. (13)

13

Veiz



